
ШЂГЪБАН АЕ МЉБАРЂК БУЛСЫН!
2012 елныћ 20 июнендђ
шђгъбан ае башланды.
Шђгъбан - ай календа-
ре буенча сигезенчесе,
мљселманнар љчен мљ-
барђк булган љч айныћ
берсе. Ул рђќђп аеннан
соћ килеп, изге Рамазан
аена якынлашуны ки-
сђтђ џђм аћа рухи яктан
безне ђзерли. Пђйгамб-
ђребез Мљхђммђд (сгв)
бу мљбарђк айны аеру-
ча кадерлђгђн.

Пђйгамбђребез (сгв) шђгъбан
турында: "Рђќђб аеныћ башка ай-
лардан љстенлеге - башка кешелђр
сљйлђменнђн Коръђн сњзлђре
љстенлеге кебек њк. Шђгъбан
аеныћ башка айлардан љстенлеге -
минем башка пђйгамбђрлђрдђн
љстенлегем кебек. Ђ Рамазан
љстенлеге - Аллаџныћ Њзе барлык-
ка китергђн адђм балаларыннан
љстенлеге кебек", - дигђн.

Пђйгамбђребез Мљхђммђд
(сгв) шђгъбан ае рухи ныклыкка
ирешњ юлында, тормышыбызны
изге гамђллђр белђн баетып џђм
Рамазан Шђриф ае алдыннан њзе-
безнећ кљчебезне арттырып
њткђрергђ безнећ љчен зур этђргеч
булып торуын искђртђ.

Бу айда ић яхшы гамђллђрнећ
берсе булып ураза тоту санала.
Пђйгамбђребез Мљхђммђд (сгв)
ђлеге айда џђрвакытта да ураза

тоткан. Госман ибн Зђит ќит-
кергђнчђ: "Аллаџныћ Илчесе
Мљхђммђд Пђйгамбђрдђн (сгв)
сорадым: "Йђ Расњлњллаџ, синећ
шђгъбан аеннан да књбрђк ураза
тотканыћны књргђнем юк".
Пђйгамбђребез (сгв) ќавап бирде:
"Бу ай рђќђп џђм Рамазан арасын-
да, еш кына бу хакта кешелђр оны-
та. Бу айда бљтен гамђллђр дђ Ал-
лаџы Тђгалђгђ књтђрелђ. Гамђлл-
ђрем књккђ ашканда мин уразада
булырга телим". Шућа да ђлеге
айны ураза тотып џђм гыйбадђттђ
њткђрњебез Аллаџка џђм аныћ
Илчесенђ (сгв) булган мђхђббђте-
безне књрсђтђ. Шђгъбан аенда
изге гамђллђр кылып, ураза тотып,
сљннђтебезгђ тугрылыклы булуы-
бызны књрсђтђбез, шуныћ белђн
исђ ахирђт кљненђ њзебезгђ зур

бњлђклђњ ђзерлибез. "Шђгъбан ае,
- ди сљекле пђйгамбђребез Мљ-
хђммђд (сгв), - тђмуг утыннан сак-
лый. Минем белђн очрашырга те-
лђге булган џђркем кимендђ љч
кљн булса да ураза тотсын". Шу-
лай да Рамазан уразасы алдыннан
ял итњ, Рамазанныћ фарыз ураза-
сы нђфел уразалардан аерылсын
љчен, шђгъбан аеныћ икенче ярты-
сында ураза тотмаска кићђш
ителђ.

Шђгъбан аеныћ исеме гарђпчђ
"тђшђгабђ" дигђн сњздђн килеп чык-
кан, ул "тарала" дигђн мђгънђне
белдерђ, ягъни бу айда тыелганнар-
дан тыелып, Аллаџ ризалыгы љчен
кылган изгелеклђребез арта џђм
дљньяга тарала. Сђхабђлђр ђлеге
айда, ураза тоту џђм тљнге намаз-
лардан кала, сђдака бирергђ џђм

ифтарлар њткђрњгђ ярдђм итђргђ
ашыкканнар. Аларныћ гамђллђре
бњгенге кљндђ дђ џђрберебез љчен
њрнђк гамђл булып торса иде.

Шђгъбан аенда бер изге кичђ
бар - Бђрађт кичђсе,  ягъни
"лђйлђтул-Бђрађт". Бу айныћ 15 нче
кичђсе - гљнаџлардан котылу, бђхет
џђм иминлек, тљрле ућышлар, из-
гелеклђр ићђ торган кич. Ќђбраил
фђрештђ пђйгамбђребез
Мљхђммђдкђ (сгв) ђлеге кич ту-
рында болай дип ќиткерђ: "Ђлеге
кичтђ Аллаџы Сљбхђнђџњ вђ
Тђгалђ љч йљз рђхим-шђфкать ише-
ген ача џђм барлык кешелђрнећ -
имансыз, кљнче, гайбђтче, спиртлы
эчемлеклђр эчњче, туганнары
белђн араларын љзњче, ата-анала-
рыныћ сњзлђреннђн чыккан, зина
кылучылар, тђкђббер, фетнђ чыга-
ручылардан кала, гљнаџларын яр-
лыкый. Њзлђре тђњбђгђ килеп,
хђрђм эшлђрдђн тыелмый торып,
алар Аллаџы Тђгалђнећ ярлыкавы-
на ирешђ алмаячаклар".

Шђгъбан ае Аллаџныћ рђхим-
шђфкатенђ ирешњ џђм рухи ныклы-
гыбызны ныгыту љчен янђ бер
мљмкинлек булып тора, пђйгамбђ-
ребез Мљхђмммђднећ (сгв)
сљннђте буенча, ђлеге изге айдагы
гыйбадђтнећ ђџђмиятлелеген
аћларга џђм барыбыз да мљмкин-
лектђн файдаланып калырга ашы-
гыйк.

Њзђклђшкђн дини оешма -
ТР мљселманнары Диния

нђзарђте рђисе,
мљфти Илдус хђзрђт ФЂИЗ

Ђссђламегалђйкњм вђ рахмђтуллаџи вђ бђрђкатњџњ! Мљхтђрђм дин кардђшлђребез!

 ЯЋАЛЫКЛАРЯЋАЛЫКЛАРЯЋАЛЫКЛАРЯЋАЛЫКЛАРЯЋАЛЫКЛАР
ТАТАРСТАНДА 25 ИЮНЬНЂН 1
ИЮЛЬГЂ КАДЂР МЉСЕЛМАН
ЯШЬЛЂРЕНЕЋ АЛТЫНЧЫ
ФЕСТИВАЛЕ УЗА

Ђлеге фестивальнећ максаты -
љммђт эчендђге проблемаларны хђл
итњ љчен, мљселман яшьлђрен берлђ-
штерњ, алар арасында хезмђттђшлек
урнаштыру.

Чара ТР Яшьлђр эшлђре, спорт
џђм туризм министрлыгы, Татарлар-
ныћ федераль милли-мђдђни
мљхтђрияте, ТР мљселманнары Диния
нђзарђте, "Идел" яшьлђр њзђге ТР
Президентыныћ Дини берлђшмђлђр
белђн њзара хезмђттђшлек идарђсе те-
лђктђшлегендђ оештырыла.

Мљселман яшьлђре диспутлар-
да, "тњгђрђк љстђл" утырышларында,
лекциялђрдђ, бђйгелђрдђ џђм Ислам
буенча дђреслђрдђ катнаша алачак.
Шулай ук дин ђџеллђре белђн очра-
шулар, экскурсиялђр каралган.

Берничђ ел дђвамында фести-
валь Болгар шђџђрендђ оештырылып
килде. Быел аны њткђрњ урыны итеп
Казаннан 30 чакрым ераклыкта ур-
нашкан "Идел" яшьлђр њзђге бил-
гелђнгђн. Оештыру комитеты форум-
да катнашу љчен 18-30 яшьлђрдђге ак-
тив мљселман яшьлђрен чакыра.
Алар њз тљбђклђрендђге мљселманнар
тормышын џђм мљселман оешмала-
ры эшчђнлеге турында кызыклы чы-
гышлар ясар, дип кљтелђ.

КАЗАНДА "ДИН ЏЂМ БЊГЕНГЕ
ДЂЊЛЂТНЕЋ КОНСТИТУЦИОН

ХОКУКЫ" ДИП АТАЛГАН
"ТЊГЂРЂК ЉСТЂЛ"

УТЫРЫШЫ УЗАЧАК
30 июньдђ Казан (Идел буе) фе-

дераль университетыныћ юридик фа-
культеты Татарстан мљселманнары
Диния нђзарђте белђн берлектђ "Дин
џђм бњгенге дђњлђтнећ конституцион
хокукы" дип аталган "тњгђрђк љстђл"
утырышы уздыра. Ђлеге чара ТР
мљселманнары Диния нђзарђте тара-
фыннан игълан ителгђн Коръђн елы
кысаларында КФУныћ Н.И. Лобачев-
ский исемендђге фђнни китапханђсе
залында њткђрелђ.

"Тњгђрђк љстђл" утырышында
ТР Президенты Аппараты, Дђњлђт
Советы, ТР Югары суды, ТР Проку-
ратурасы, Россия ислам университе-
ты, Казан Епархиясе, Иран, Тљркия
консуллыклары вђкиллђре катнашуы
кљтелђ. Чарага Казан университеты
галимнђре, конституцион хокук џђм
дин буенча белгечлђр чакырулы.
Сљйлђшњ барышында Россиянећ
бњгенге конституцион хокуклар кы-
рында дини оешмалар џђм дђњлђт
арасында њзара хезмђттђшлекне ка-
миллђштерњ концепциясен эшлђњгђ
кагылышлы проблема књтђрелђчђк.

АРЧА ШЂЏЂРЕНДЂ ТАГЫН БЕР
МЂЧЕТ АЧЫЛДЫ

Арча шђџђренећ станция љле-
шендђ Изгелђр мђчете ачылды. Анда
ТР мљселманнары Диния нђзарђте
рђисе, мљфти Илдус хђзрђт Фђиз, рес-
публиканыћ баш казые Ќђлил хђзрђт
Фазлыев, Арча муниципаль районы
ќитђкчесе Алмас Нђзиров, район
имам-мљхтђсибе Раил хђзрђт Гыйлђ-
ќев, дин ђџеллђре катнашты. Ђлеге
мђчет иганђчелек ярдђме белђн
тљзелгђн.

Мђгълњматлар
ТР  мљселманнары Диния

нђзарђтенећ рђсми сайтыннан
(www.dumrt.ru) алынды

ГАЗЕТАЛАРГА
ЯЗЫЛЫРГА

ОНЫТМЫЙК!

2012 елныћ II яртыел-
лыгы љчен "Дин вђ
мђгыйшђт" (язылу индек-
сы - 16046) џђм "Умма"
(83072) газеталарына язы-
лу дђвам итђ. 6 айга язылу
бђясе - 118,38 сум.

Хаќ - ул хђленнђн килгђн џђр
мљселман кешесе башкарырга тиеш-
ле  йолаларныћ тулы бер  комплек-
сы. Лђкин џђрбер мљселманныћ аны
башкарырга мљмкинчелеге булмау
сђбђпле, хаќ џђм аныћ њзенчђлекл-
ђре турында аз кеше белђ. Шућа
књрђ беренче тапкыр хаќга барырга
ќыенган мљселманны тљрле сорау-
лар борчый башлый: кићђш сорап
кемгђ мљрђќђгать итђргђ - махсус
туристик фирмаларгамы, ђллђ
мђчеткђме?

Татарстан Республикасы
мљселманнары Диния нђзарђте - Та-
тарстан мљфтияте - бу проблеманы
хаќ мђсьђлђлђре бљлђн махсус
шљгыльлђнгђн структураны ачып
хђл итђ.

"ДУМ РТ ХАДЖ" – ТАТАРСТАН
МЉФТИЯТЕНЕЋ ХАЌ ПРОГРАММАСЫ

(Ахыры 4 нче биттђ.)

Мљселман кешесе џђрвакыт руханилар белђн
бђйлђнештђ торырга тиеш.  Баланы тугач ук исем кушу
йоласын њткђрњ љчен мђчеткђ алып килђлђр, шунда
ук никах укыталар, бђйрђмнђргђ џђм кићђш сорарга
килђлђр.

"ДУМ РТ ХАДЖ"ныћ регион-
нардагы њсеше ќитђкчесе Талиев
Габдулла Камил улы сњзлђренђ ка-
раганда, бу шулай булырга тиеш тђ:
"Хаќ кылу кебек ќаваплы эш
мљфтият књзђтње астында булырга
тиеш".

"ДУМ РТ ХАДЖ"ныћ башка-
ручы директоры Ђбу Оун Хђлил Иб-
раџим улы хаќга баруны оештыру
белђн берничђ ел шљгыльлђнње ту-
рында џђм бњген "ДУМ РТ ХАДЖ"
хаќиларга мљмкин булган кадђр
ќайлы шартлар тудыра алган Согуд
Гарђбстаныныћ берничђ оешмасы
белђн килешњ тљзњлђре турында
хђбђр итте.

- Без Мђккђдђге ђл-Хђрам
мђчетеннђн ерак булмаган кунак-

ханђ белђн килешњ тезедек.
Џђркљнне  5 тапкыр намаз вакытла-
рында кунакханђдђн мђчеткђ авто-
бус йљриячђк.  Кунакханђдђ барлык
шартлар да тудырылган: ашау-эчњ,

телевидение, радио, намаз уку љчен
бњлмђлђр, медиклар бар. Моннан
тыш, Татарстаннан килњчелђр љчен
татар ашлары ђзерлђнђчђк, чљнки

Ђлмђттђ балалар љчен ќђйге дини курслар њтђ

Укыту эшлђрен Ризаэд-
дин Фђхреддин исемендђге
Ђлмђт ислам мђдрђсђсе
шђкертлђре алып барды.
Кљндезге курслар 8.00
сђгатьтђн 15.00 сђгатькђ
кадђр дђвам итте. Биредђ тљш
алдыннан балалар дин гый-
лемнђрен љйрђнделђр,
тљштђн соћ алар кызыклы
уеннарда катнаштылар,
шђџђр паркында ял иттелђр,
экскурсиялђргђ, роллерд-
ромга йљрделђр.

Шуны ђйтђсе килђ, кай-
бер мђчетлђр љчен балалар
љчен ќђйге курслар њткђрњ
яхшы традициягђ ђйлђнеп
бара. Мђсђлђн, Ђлмђтнећ
Њзђк мђчете џђм Ђлмђт ис-
лам мђдрђсђсенећ кызлар
бњлеге барлыкка килгђн ва-
кыттан ук балалар љчен шун-
дый чаралар њткђргђннђр
џђм хђзер бу ќђйге курслар

аларныћ йљзек кашы булып
тора.

1 нче мђхђллђ -
Ђлмђтнећ ић иске мђчетлђ-
ренећ берсе. Элекке елларда
ул матур исем йљрткђн -
Яшел мђчет. Бњгенге кљндђ ул
бик ућышлы эшлђп килђ, ђ
балалар љчен ќђйге ислам
курслары биредђ 2007 елдан
бирле оештырыла. Нурсала
мђчете исђ балаларны укы-
ту-тђрбиялђњ эшлђре белђн
2010 елдан башлап шљгыль-
лђнђ.

Кыска гына вакытка мђ-
чет заллары, укыту бњл-
мђлђре тынып калды. Шау-
гљр килеп, кљлеп йљрњче ба-
лалар яћа белемнђр алып,
ђдђп-ђхлакка љйрђнеп љй-
лђренђ таралышты. Лђкин
моныћ белђн генђ бетмђде,
мђчет-мђдрђсђлђрдђ курс-
лар дђвам итђ. Нурсала

Быелгы ќђй башы балалар љчен ќђйге ис-
лам курсларын оештыруда бик ућай вакыт
булды. Ђлмђт районыныћ мђчет-
мђдрђсђлђрендђ берничђ ќђйге ислам курс-
лары ућышлы тђмамланып, њзлђренђ тагын
да књбрђк балаларны ќђлеп иттелђр. Июнь
аенда шђџђрнећ Њзђк мђчетендђ, Иске
Ђлмђттђге 1 нче мђхђллђдђ, Урсаладагы 8 нче
мђхђллђдђ (Нурсала мђчете), Ђлмђт ислам
мђдрђсђсенећ кызлар бњлегендђ 6 яшьтђн 15
яшькђ кадђрге балалар љчен ислам динен
љйрђтњ буенча курслар булып узды.

мђчетендђ ир балалар љчен
яћа курслар башланып китте,
алар 15 июньнђн 30 июньгђ
кадђр дђвам итђчђк.

Тњбђн Мактама бистђсе-
нећ Марс мђчете дђ балалар
љчен ишеклђрен ачты: кыз
балалар љчен курслар 16
июньнђн алып 25 июньгђ
кадђр, ир балалар љчен 2
июльдђн 11 июльгђ кадђр
узачак.

Шулай ук кечкенђ

мљселманнарны кунакка Тех-
снаб бистђсендђ урнашкан 7
нче мђхђллђ мђчете чакыра.
Биредђ ир балалар љчен кур-
слар 20 июньнђн 6 июльгђ
кадђр оештырылачак.

Ђлбђттђ, Ђлмђт ислам
мђдрђсђсе дђ артта калмый.
18 июньдђ кызлар бњлегендђ
10-15 яшьлек кыз балалар
љчен Коръђнне љйрђнњ буен-
ча курслар башланып китте.
Бу курслар 15 июльгђ кадђр

МЂГАРИФ
ЏЂМ ДИН

дђвам итђчђк, дип игълан
ителде. Шулай ук 6 август-
тан 19 августка кадђр биредђ
15-25 яшьлек кызлар љчен
Коръђнне љйрђнњ буенча
курслар оештырылачак.

Язгы чђчњлђр њтте, аш-
лыклар утыртылды, мул
ућышны кљтђсе калды. Ик-
мђкне тырышып утырткан
кебек, ќђйге ислам курсла-
рында да балаларга белем
орлыклары салалар, дини

тђрбия бирђлђр. Нинди ућыш
ќыясыбыз нђкъ менђ бала-
ларыбызны ничек итеп
тђрбиялђњдђн тора ич! Аллаџ
насыйп итсђ, ућышыбыз мул
булыр!

Айрат ГАТАУЛЛИН,
Ђлмђт муниципаль

районы Советыныћ
Дини џђм иќтимагый

оешмалар белђн
элемтђлђр бњлеге

Ђмма байлык џђм ха-
кимлек њз эшлђрен эшлилђр:
гамђллђр дљньявига, ахирђ-
тнекенђ бњленђ. Шул сђбђпле
дин дђ тљрле фиркалђргђ
таркала, дљнья да патшалык-
лар кулына кала, Ислам
дљньясы таркала, бербљтен
булудан туктый. Мђгариф тђ
гамђллђргђ карап динигђ
џђм дљньявига бњленђ. Ис-
лам цивилизациясе зђгый-
фьлђнђ џђм ислам диненнђн
књп кенђ сыйфатларны њзенђ
алган, нигезе дљньялыкка ко-
рылган Европа цивилизаци-
ясенђ ќићелђ, аћа бђйле-
лектђ кала џђм бњген дђ шул
бђйлелектђн чыга алмый. Бу
хђл Казан ханлыгы белђн дђ
шулай ук була. Империя кул
астында калган татар мљсел-
маннарына дини џђм дљнья-
ви белем белђн шљгыльлђнњ
рљхсђт ителми. Ул яшерен
рђвештђ булса да гыйбадђ-
тен њти, тормышын дингђ та-
янып алып бара, шућа књрђ
ул ислам динен љйрђнергђ,
ќђмгыять ђџеллђренђ љйрђ-
тергђ мђќбњр була. Димђк,
татар халкыныћ мђгарифе
империя шартларында да
сакланып кала. Шушы чор-
ларда татарларга суфичылык
керђ џђм диннећ империя
шартларында сакланып калу-
ына, хђтта књтђрелњенђ, ягъ-
ни дини мђгарифнећ њсњенђ
зур роль уйный. XIX гасырда
дљньяда бара торган њзгђ-
решлђр татар мљселманна-
рына да тђэсир итђ. Мђд-
рђсђлђрдђ дини белем белђн
бергђ дљньяви белем дђ укы-
тыла башлый. Югары уку
йортлары дђрђќђсендђ бе-
лем бирђ торган мђдрђсђлђр

Мђгариф сњзе "уку-укыту, белем бирњ" ди-
гђнне аћлата. Яшђњ рђвешен, ягъни тор-
мышны Аллаџы Тђгалђ билгелђгђн џђм ул
динигђ яисђ дљньявига бњленми. Мђгариф,
дин џђм дљнья бербљтен булганда гына
ќђмгыять тиешле њсеш ала. Шуныћ љчен
ислам дине тљрле билђмђлђр яулап алып,
халыкларны њзенђ коллыкта тота торган

барлыкка килђ. Ягъни сакла-
нып калган дини мђгарифкђ
дљньяви мђгариф килеп керђ.
Шул мђдрђсђлђрдђ укып
бљтен дљньяга танылган дин
галимнђре, фђн галимнђре
џђм дђњлђт эшлеклелђре бар-
лыкка килђ. Ђмма дини
мђгарифкђ килеп кергђн
дљньяви мђгариф, илдђ бул-
ган инкыйлаб сђбђпле дђ, тиз
арада мђгариф системасын-
нан дини љлешен кысрыклап
чыгара џђм бу њз чиратында
диннећ бетњенђ, ахыр чиктђ
халыкныћ ић элек гореф-га-
дђте, аннары ђхлагы, теле
џђм њзенећ дђ бетњ дђрђ-
ќђсенђ тљшњгђ сђбђп була.

Мђгарифнећ динигђ џђм
дљньявига бњленмђве - ул ал-
тын урталык. Бњгенге кљн-

тормыш шартлары белђн тђэ-
мин ителгђн, халыкны тиеш-
ле ђхлакта тђрбияли торган
имам вазифасы юк. Туучы-
ларныћ аз булуы џђм њлњче-
лђрнећ књп булуы сђбђпле,
бњгенге кљндђ имамнарныћ
тљп вазифасы булып књмњ
белђн генђ бђйле йолаларны
башкару тора. Бњген ќђмгы-
ятьтђ шундый муллалар гына
талђп ителђ. Ђгђр дђ мђга-
рифкђ мљнђсђбђт њзгђрмђсђ,
тиздђн миллђтнећ њзенђ дђ
искђ алу мђќлеслђре генђ
њткђрђсе кала.

тамыр ќђеп љлгерделђр. Ба-
рысы да њзлђрен хђнђфи
мђзџђбен тотучы традицион
дин итеп књрсђтергђ тырыша-
лар. Традицион дигђн сњз њзе
њк аћлашылып бетми. Ђгђр
дђ XIX гасырга кадђр булса,
ул - суфичылык, ягъни кадим-
челек, ђгђр дђ XIX гасырдан
соћ булса - ваџџабчылык, ягъ-
ни ќђдитчелек. Традицион
дин дип књп сљйлђњчелђр тра-
дицион диннећ бљтен
мђгънђсен мђетнећ "љчесе"н,
"ќидесе"н, "кырыгы"н, "елы"н
џђм Мђњлед бђйрђмнђрен
њткђрњгђ кайтарып калдыра-
лар. Шулар ук мђдрђсђлђрдђн
Г.Курсави, Ш.Мђрќани џђм
Р.Фђхреддин кебек галимнђр-
нећ хезмђтлђрен љйрђнњне,
куллануны, аларныћ эшен
дђвам итњче галим-муллалар
хђзерлђњне талђп итђлђр. Ђ
бит бу галимнђр динебезне?
традициональлеген књрсђтђ
торган, алда санап кителгђн
йолалар белђн риза булма-
ганнар гына тњгел, бђлки
аларга каршы кљрђшкђннђр.
Бер њк вакытта ќђдитче дђ,
кадимче дђ булып булмый.

Ђгђр дђ татар халкы сак-
ланып калсын дип ђйтђбез
икђн, бљтен Россия ќирле-
гендђ бер юнђлеш булырга
тиеш. Татарстанда бер, Баш-
кортстанда икенче, Самарада
љченче була алмый. Бердђм
мљфтият буламы-юкмы,
ђмма Россиядђ татарларныћ
бер дини юнђлештђ булган
бер дини мђгариф системасы
булырга тиеш. Ђ шђкерт,
укытучы, финанс, уку-укы-
ту программалары џ. б. бик
књп проблемалар - алар ба-
рысы да безнећ таркаулык-
тан гына.

Рљстђм хђзрђт
ШЂЙХЕВЂЛИЕВ,

ТР мљселманнары
Диния нђзарђте

Президиумы
ђгъзасы,
Кама буе

тљбђге казые

Ђгђр дђ миллђтебез алга
китсен дибез икђн, дђњлђт
мђгариф системасын њзгђр-
тергђ, анда дини компонент
кертергђ кирђк. Россия Кон-
ституциясе моћа мљмкинлек
бирми дип ђйтњчелђр руслар
тљп халкы булган љлкђлђргђ
карасыннар. Анда књптђннђн
инде христиан дине кертелгђн.

Дин дђњлђттђн аерылган
булу сђбђпле дини џђм дљнья-
ви мђгарифнећ бердђмлеген
без хђл итђ алмыйбыз. Инде
аерылган икђн, безгђ дини
мђгарифне дљньяви мђгариф
дђрђќђсенђ ќиткерергђ ки-
рђк. Бђлки шул вакытта
дљньяви мђгариф њзе дини
мђгарифкђ кушылырга телђр.
Ђ бу проблеманы юнђлешлђ-
ре бертљрле булмаган 80
мљфтиятнећ 80 мђгариф сис-
темасы белђн хђл итеп бул-
мый.

Динебездђге тљрлелек
1988 елдан, њзгђртеп кору
белђн бергђ башланды.
Шушы вакыт эчендђ ќђмгы-
ятебезгђ ислам дине исеме
белђн бик књп юнђлешлђр кер-
делђр. Алар халык арасында

дђге мђгариф системасы со-
вет динсез мђгариф система-
сыныћ варисы. Ул дљньяви
белемне генђ њз эченђ ала
џђм аныћ берничек тђ дини
белемне њзенђ кабул итђсе
килми. Ул Аллаџы Тђгалђнећ,
бљтен дљньяларныћ, шул
исђптђн кешенећ дђ Раббы-
сы булуын танымый торган
эволюцион теориягђ ни-
гезлђнгђн. Шућа књрђ дђ
сњздђ "динне балалардан укы-
та башларга кирђк" дип
ђйтелсђ дђ, гамђлдђ мђктђп-
лђргђ "Дљньяви ђхлак" кер-
телњ белђн генђ чиклђнелђ
(анысын да дин ђџеле укы-
тырга тиеш тњгел дигђн шарт
белђн).

Динне дљрес аћламау,
Аллаџы Тђгалђне Раббы дип

империя тњгел, бђлки югары ђхлакка ия бул-
ган, техник-технологик яктан алга киткђн,
мђгърифђтле, дљньяда тиће булмаган ис-
лам цивилизациясе барлыкка китерђ. Бу
цивилизация, мђгарифе бер џђм бњленмђс
булган вакытта, бљтен дљньяныћ байлы-
гына ия була џђм шул дљнья белђн ха-
кимлек итђ.

танымау, бњгенге мђгариф
системасын икегђ бњлергђ,
ягъни дини џђм дљньяви
мђгариф системасына бњ-
лергђ мђќбњр итђ. Бу дини
мђгарифкђ дђ, дљньяви мђ-
гарифкђ дђ  файдалы тњгел,
џђм нђтиќђдђ, миллђтнећ њсе-
шен тњгел, бђлки аныћ њле-
мен генђ якынайта.

Республикада рђсми
мђгариф системасы зур
тђќрибђгђ, кљчле финансла-
уга нигезлђнгђн булуга ка-
рамастан, тиешле нђтиќђ
бирми: ќђмгыятьнећ тиешле
дђрђќђдђ алга китњен тђэмин
итми - ќђмгыятьтђ эчкече-
лек, зина, ришвђтчелек, ќи-
наятьчелек џ. б. тискђре књ-
ренешлђр чђчђк ата.

Сњздђ дин иреге булса
да, чынлыкта динне йола
рђвешендђ генђ тотарга ты-
рышу, мулла вазифасыныћ
официаль статусы булмавы,
џаман да "мулла бабай" гына
булып калуы, дини мђгариф-
нећ дђ тиешле њсеш алмавы-
на сђбђп булып тора. Мђхђллђ
бар, мђчет бар, ђ тиешле хез-
мђт хакы ала торган, тиешле

(Ахыры. Башы газетабызныћ
15 июнь (№ 24) санында.)

Эпик башлангыч Йосыф сурђтен туды-
руныћ бњтђн якларында да чагылыш таба. Ка-
џарманныћ њзен рђнќеткђн агаларына карата
олы ќанлылык књрсђтње сюжетныћ тђњге чы-
ганакларында ук урын алса да, тљрки поэмада
ул герой проблемасын хђл итњнећ башка ас-
пектлары белђн тыгыз бђйлђнештђ бирелђ,
ягъни идеаллаштыруныћ эпик кануннарына
туры килђ. Тљрки эпосныћ нинди генђ сюже-
тын алсаћ да, каџарманныћ олы ќанлылыгы
даими књренеш буларак тасвирлана.

Зљлђйхђ сурђтенећ нигезендђ дђ эпик
башлангыч ята. Кол Гали бу сурђткђ мљџим
социаль-ђхлакый вазифа йљкли, шунлыктан
аныћ иќат ихтыяры монда аеруча кљчле си-
зелђ.

Мђгълњм булганча, Тђњрат белђн
Коръђннђн башлап, сюжетныћ барлык ќитди
чыганакларында Мисыр газизенећ хатыны
(Асенат, Т.Маннда: Мутеменет; "Зљлђйхђ"
исемен башлап Фирдђњси бирђ) бары Йосыф-
ка бђла-каза китерњче тискђре сурђт буларак
гђњдђлђнђ. Аны ућай образ итеп ић ђњвђл
Фирдђњси эшли. Хђлбуки бљек фарсы шагый-
рендђ дђ сурђт каршылыклы кала. Беренчедђн,
ул њзе, ир хатыны була торып, Йосыф кар-
шында коточкыз ђдђпсезлек књрсђтђ. Икен-
чедђн, Йосыфныћ инде аћа љйлђнгђндђ
кђнизђктђн ике баласы туган була. Фирдђњси
поэмасында Зљлђйхђ "кыйбти хатын", ягъни
Мисыр кешесе итеп бирелђ.

"Ђнисел-мљридин"дђ китерелгђн бер ри-
ваять буенча, Зљлђйхђ - башка ил патшасы-
ныћ кызы. Њзенећ бу ягы џђм Йосыфка аны
тљштђ књреп гашыйк булуы, сљеклесе артын-
нан бњтђн патшалыкка китње белђн дастаннар
традициясендђ тђрбиялђнгђн тљрки шагыйрь
књћеленђ ул хуш килђ. Кљнчыгыш поэзиясе
тарихында беренче буларак, Кол Гали сюжет-
ныћ мђхђббђт сызыгын гыйшык дастаннары
схемасына кора. Кыз Мисырга алдан ук тљштђ
књргђн Йосыфы љчен килгђч, соћыннан газиз
хатыны була торып, "ђрсезлек" књрсђтње џђм
ђхлакый, џђм психологик яктан тулысынча
аклана. Шул рђвешле, Кол Гали сурђтне эчке
каршылыктан тђмам азат итђ.

Аныћ ђсђрендђ Зљлђйхђ - Йосыфныћ
бердђнбере. Шагыйрь бу фикерне ассызыклап
ђйтђ. Ђсђрнећ каџарманнары мисалында
мђхђббђт џђм гаилђ мђсьђлђсен хђл итеп, ул
њз чоры Кљнчыгышындагы књп хатынлылык-
ка каршы чыга.

Атасы Йагъкуб белђн очрашкач, Йосыф-
ныћ балаларын бабалары каршына китергђндђ
ђйткђн сњзлђре мђгълњм дђрђќђдђ ата белђн
угылныћ тормыш принципларын каршы кую
булып та яћгырый.
Андин дагый Йосыфныћ угланлари,
Йагъкуб сурдый Йосыфдан џђм анлари,
Йосыф ђйдер: "Угланларим безим бари -

Ќљмлђси Зљлђйхђдђн улур имди".
Зљлђйхђ вафатыннан соћ да шагыйрь алар-

ныћ мђћгелек тугрылыгына басым ясый.
Андин соћра Зљлђйхђ вафат улди,
Йосыф аныћ хђсрђтилђ мђгъмум улди,
Андин соћра айрук йђнђ ивлђнмђди,
Угланларин башарубђн ирђр имди.
Шул рђвешле, шагыйрь бердђнбер

мђхђббђт џђм хатын идеясен алга сљреп, ка-
џарман џђм гомумђн Йагъкуб гаилђсе љстенђ
килгђн бђла-казалар, кардђшлђрнећ ата
мђхђббђтен бњлешђ алмыйча ызгышулары -
барысы да књп хатынлылык бђласе дигђн фи-
керне њткђрђ. Поэзиядђ Йосыф сюжетын
эшкђртњ тарихында бу яктан беренче юл яру-
чы була ул.

Зљлђйхђ сарае - автор фантазиясенећ бай-
лыгына бик ђйбђт дђлил. Сарай бизђлешен
тасвирлаганда, Гол Гали њзенећ Кљнчыгыш-
тагы элгђрелђреннђн шактый мљстђкыйль эш
иткђн. Ђсђрдђ аерым мотивлар Фирдђњсидђн
џђм "Ђнисел-мљридин"нђн алынса да, бизђ-
лешнећ ђхлакый-эстетик џђм башкарылыш
яклары гаять њзенчђлекле. Барыннан да элек,
шагыйрьнећ тљрки укучы каршында њтђ дђ
ђдђп саклавы књзгђ ташлана. Фирдђњсидђ
Зљлђйхђ Йосыфны тђхеттђ ялангач утырып
каршылый, џђм Йосыф, књзен кая тљбђсђ дђ,
кљзгелђрдђ аныћ чагылышын књрђ. "Кыйссаи
Йосыф" авторы исђ њсемлек, кош-корт џђм
хайван сурђтлђренђ кић урын бирђ.

Сарай нђкышенећ композиция џђм фак-
турасында эпик башлангыч љстенлек итђ. Ал-
тын агачларга кунган кошлар, ул агачлар
янында иярле алтын ат, кљмеш њгезлђр бо-
рынгы тљркилђрнећ ышануларына џђм

мђќњсилек чоры сђнгатенђ барып тоташа. Би-
зђлештђге њзђк мотивларга тљрки дастаннар-
дагы нђсел агачы тасвире књчерелгђнлеген књрњ
читен тњгел. Казан татарларыныћ чигњ сђнга-
тендђ нђсел агачыныћ ике ягына утыртып ясал-
ган алтын яисђ кљмеш кош сурђтлђрен соћгы
чорларга кадђр књзђтергђ мљмкин. Мђсђлђн,
калфакка чигелгђн шушындый сурђт бик кы-
зыклы. Тњбђсенђ алтын џђм кљмеш кђккњк
кунган, алтын џђм кљмеш яфраклы тирђк
тљбенђ бђйлђп куелган алтын тљкле ат алтай
эпосыныћ борынгыдан килђ торган тотрыклы
мотивы санала.

Йосыфныћ идарђсен шагыйрь байга да,
ярлыга да тигез караучы "идеаль" итеп тас-
вирлый. Бу - асылда Йосыф Баласагунлыдан
башлап, татар ђдђбиятында мђгърифђт-
челђргђчђ дђвам иткђн прогрессив-демокра-
тик, ђмма хыялый-утопик идея. Кол Гали аћа
њзенчђлекле тљсмер љсти: ул илдђге идарђ га-
дел булсын љчен, хљкемдар тњбђннђн, халык
књргђн мђшђкатьлђрне њзе кичереп књтђре-
лергђ тиеш дип саный. Бу исђ татар мђкален-
дђге "Карадан чыккан хан яхшы" дигђн фи-
кергђ аваздаш.

Гадел идарђ љчен хљкемдарныћ тњбђннђн
књтђрелњ зарурлыгын шагыйрь вђзир эпизо-
ды белђн кабат раслый. Йосыф тђхеткђ утыр-
гач, аныћ вђзире мђсьђлђсе килеп баса. Ка-
џарман сђйранга чыкканда беренче очраган
кешене њзенећ вђзире итђргђ була џђм шулай
эшли дђ. Ул, њтђ йолкыш, кыяфђтсез, фђкыйрь
бер кешегђ юлыгып, шуны вђзир итђ. Вђзир
исђ Йосыфка лаек акыллы џђм гадел булып
чыга. Бу эпизод башлап Кол Галидђ очрый.
Мђсьђлђнећ хђл ителешендђге ђкиятчђлек

беренче очраган кешене сайлап алуда чагыла.
Моћа охшаш хђлне бик књп татар ђкиятлђ-
рендђ књрергђ мљмкин.

* * *
"Кыйссаи Йосыф" поэмасы ђдђбият та-

рихыныћ ялгыз бер књренеш тњгел, ул њзенђ
кадђрге ђдђбият њсеше нђтиќђсендђ барлык-
ка килеп, аннан соћгы тљрки ђдђбият њсешенђ
дђ йогынты ясаган ђсђр. Аныћ эчтђлеге нинди
чыганаклардан алынуын билгелђњ џђм
сђнгатьчелеккђ йогынты ясаган факторларны
ачу ђдђбият тарихында традициялђр форма-
лашуны књз алдына китерњ љчен дђ мљџим.

Эпик башлангыч поэманыћ стилендђ дђ
љстенлек итђ. "Кыйссаи Йосыф"ны шул сю-
жетка язылган барлык ђсђрлђр арасында аерып
торган мљџим њзенчђлек - ул сљйлђмнећ диа-
логка корылуы. "Йагъкуб ђйдер", "Йосыф
ђйдер", "Зљлђйхђ ђйдер" кебек композицион-
стилистик ялгамнар, џичшиксез, тљрки халык-
лар фольлорындагы ђйтешлђргђ џђм дастан
поэтикасына барып тоташа.

Кол Гали персонажларны ике гомуми-
леккђ: ућайга џђм тискђрегђ генђ аера. Ка-
џарманнарныћ ућай булуына беренче шарт итеп
ул зирђклекне куя. Табигый ки, андый персо-
нажларныћ теле дђ афористик.

Афоризмнар башлыча Йосыф џђм Йагъ-
куб сљйлђменђ хас. Зљлђйхђ књргђн тљштђ ка-
џарманныћ сабырлык турында биргђн кићђше
афористик формада Йагъкуб телендђ дђ, са-
рай хезмђтчелђренећ Зљлђйхђне юатуларында
да њзгђрешсез диярлек кабатлана: "Сабыр
берлђ морад хасил улур имди". "Сабыр иткђн
морадына ќиткђн" дигђн татар мђкале дђ баш-
лап Кол Гали поэмасыннан алынган булса
кирђк.

Њз-њзен тотышындагы акыллылык џђм
афористик тел Йосыфныћ њзен рђнќетњчелђр
каршында љстенлеген, вакыйгалардан югары
була белњен књрсђтђ. Мђсђлђн, аны коллыкка
саткан агалары турында ул сђњдђгђргђ: "Џђр
кеши њз лайыкын эшлђр имди", - дип ќавап
бирђ. Ђ Малик Дугырныћ "ђле хатаны
тљзђтергђ соћ тњгел" дигђненђ каршы: "Кђчђн
сњз кирњ кђлмђз", -  ди.

Йагъкуб сљйлђмендђге мђкальлђр исђ
зирђк картныћ, кайгы эчендђ югалып калмый-
ча, улын књрђчђгенђ љмет љзмђвен чагылды-
ра.

Шул рђвешле, Кол Гали њзенећ кић ка-
рашлары џђм талант кљче нђтиќђсендђ гаять
ќаваплы џђм читен иќади бурычны хђл кыл-
ган: инде Шђрекъ дљньясында књптђн оешып
ќиткђн сюжетка яна тормыш кљче биргђн,
оригинальлек дђрђќђсе югары булган ђсђр
барлыкка китергђн.

Нурмљхђммђт ХИСАМОВ,
Г.Ибраџимов исемендђге Тел, ђдђбият

џђм сђнгать институтыныћ
ќђмђгатьчелек белђн багланышлар

буенча директор урынбасары

(Ахыры 4  нче биттђ.)

Кавемен белгђн диненнђн, теленнђн,
миллђтеннђн ваз кичмђс

Ђгњњзњ биллђђџи минђш-шђйтаанир-раќиим. Бисмил-
лђђџир-рахмђђнир-рахиим. Ђлхђмдњлиллђђџи раб-
бил-гаалђмиин. Вђлгаакыйбђтњ лил-мњттђкыйн.
Вђссалђђтњ вђссђлђђмњ галђђ Мњхђммђдин вђ галђђ
ђђлиџии вђ сахбиџии ђќмђгыйн! Ђссђлђђмњгалђйкњм
вђ рахмђтуллааџи вђ бђракђђтњџ!

Нђсел шђќђрђсе тљзњ (фђнни
термин белђн ђйткђндђ, генеало-
гия) сђнгате - Идел Болгары
дђњлђте мђдђниятенећ мљџим бер
љлеше. Тарихи шђхеслђрнећ, алар-
ныћ фамилиялђренећ туганлык
элемтђсен љйрђнњче татар галиме
Марсель Ђхмђтќанов сњзлђренђ
караганда, "туганлык элемтђлђре"
дигђн сњзнећ тљп мђгънђсен
"шђќђрђ" ("нђсел агачы") дигђн
сњз белдерђ. Бу - гарђп термины.
Ђмма бу шђќђрђ тљзњне татарлар
гарђплђрдђн алган дигђн сњз тњгел.
Ђлеге эшне безнећ бабаларыбыз
њзлђре башлаган џђм ул алардан

безгђ калган мирасыбыз булып
тора.

Шђќђрђ - нђсел агачы, ба-
баларыћныћ ђллђ ничђ буынга
кадђр исемнђрен белњ дигђн сњз.
Элек-электђн нђсел тамырларын
буыннан-буынга барлап, нђсел
шђќђрђсен тљзњ гадђти књренеш
булган. Шђќђрђ аркылы халык
ата-бабаларыныћ дђвамчысы бу-
луына тљшенгђн. Ислам дине бу-
енча, џђрбер татар кешесе, 7 бу-
ынга кадђр ђтисе, ђнисе ягыннан
булган ђби-бабаларыныћ исемн-
ђрен тђртибе белђн белеп, дога
кылырга тиеш. Нђсел агачыћны

белњ, эзлђњ, тљзњ - барыбызныћ
да изге бурычы.

Татар шђќђрђлђре, нђсел та-
рихы булу белђн бергђ, миллђте-
безнећ юридик документлары бу-
лып та саналган. Аларга карап за-
манында Россия хљкњмђте дђ та-
тар билђре, тарханнары џђм мор-
заларыныћ милеккђ хокукларын
таныган.

Илен белмђгђн - игелексез,
халкын белмђгђн - холыксыз,
нђселен белмђгђн - нђсђпсез, дип
халык юкка гына ђйтмђгђн. Адђм
баласы њзенећ 7 буын бабасын бе-
лергђ тиеш, дигђн борынгылар.
Шул вакытта гына кеше туган
иленећ, туган тљбђгенећ, туган
йортыныћ, њз халкыныћ чыгышын
белђ. Менђ шул тђртиптђ без њзе-
безнећ шђкертлђрне тђбиялђргђ
тырышабыз да.

Ислам динен кабул итњгђ
1000 ел исемендђге Казан югары

мљселман мђдрђсђсе - югары
џљнђри дини белем бирђ торган
уку йорты. Безнећ тљп максат -
ќљмџњриятебез џђм Рђсђйнећ та-
тар тљбђклђре љчен мљмкин кадђр
књбрђк яхшы белемле имамнар
ђзерлђњ.

Мђдрђсђбездђ татар телен
укытуга талђп зур, чљнки шђкер-
тлђребез татар халкы яшђгђн
мђхђллђлђр љчен ђзерлђнђ. Алар
татарча матур итеп вђгазь сљйли
белмђсђ, халык белђн аралаша
алмаса, ђлбђттђ, њз урыннарын
таба алмаячак. Шђкертлђрне ата-
бабадан килгђн имам Ђгъзам Ђбњ
Хђнифђ хђзрђтлђре мђзџђбендђ
тђрбиялибез. Бер њк вакытта
милли џђм дини мирасыбызга,
гореф-гадђтлђребезгђ, милли
киемнђребезгђ карата да алар
књћелендђ мђхђббђт тђрбиялђргђ
тырышабыз.

Шђкертлђр авыл районнарын-
да практика њтеп торалар, гает на-
мазлары укыталар. Алар хакында
безгђ яхшы гына хђбђрлђр килеп
тора. Шђкертлђр практикага
киткђндђ аларга барган якларын
ныклап љйрђнергђ, элеккеге бул-
ган имам-мљђзиннђрнећ, њзлђре-
нећ  нђсел-нђсђплђрен љйрђнергђ
кушып ќибђрђбез. Килгђч алар
безнећ алда бу темалар буенча им-
тихан тота, сљйлђп бирђ. Бу њзенђ
књрђ бер тђрбия чарасы булып тора.

Њзенећ кемлеген - кем нђсе-
леннђн, нинди нђселдђн, кавемнђн
булуын, ата-бабаларын белгђн кеше
беркайчан диненнђн, теленнђн,
миллђтеннђн ваз кичмђячђк, бер-
кайчан чит тђэсирлђргђ бирелмђ-
ячђк.  Без мђдрђсђдђ менђ шул
юлны истђ тотып эшлибез дђ. Бу-
лачак имамнарныћ туган телебезне,
милли тарихыбызны тиешле
дђрђќђдђ белње, татарча вђгазь
сљйли белње мљџим дидек.  Тагын
бер мљџим чарабыз турында ђйтеп
узасы килђ.

Безнећ мђдрђсђ ђџеллђренећ
књркђм гадђтебез бар: ел саен 2 май
кљнне Яћа бистђдђге Иске татар зи-
ратында, кунаклар чакырып, остаз-
ларны искђ алабыз. Чарага берничђ
кљн кала шђкертлђр белђн кабер-
станга барып, мђрхњмнђрнећ кабер
љслђрен чистартып кайтабыз.

Гадђттђ искђ алырга килњ-
челђр - чараны оештыручылар џђм
кунаклар - дин ђџеллђре џђм зы-
ялылар зиярат итњне Габделхак
Саматов кабереннђн башлыйбыз.
Советтан соћгы чорда башкала-
бызда ислам мђгарифе системасы-
на нигез салган, Чистайдагы
мђдрђсђсен Казанга књчереп, Ис-
хак хђзрђт Лотфуллин белђн
бергђлђп, Кабан арты мђчетендђ
дин гыйлеме бирњне оештырган
мђшџњр хђзрђт иде ул. Соћрак
Мђрќани мђчете имамы, ТР Ди-

ния нђзарђтенећ баш казые булып
торганда да ихласлыгы, риясызлы-
гы, дин юлындагы фидакарьлеге
тамчы да кимемђде аныћ. Икенче
булып тукталган Габделхак хђзрђт
Каюмов исђ, имам булып
эшлђмђсђ дђ, совет хакимияте ел-
ларында, кая чакырсалар шунда
барып, кача-поса дигђндђй,
телђгђннђргђ дин нигезлђрен,
гарђп язуын љйрђткђн хђлфђ ба-
бай иде. Аннан совет хакимияте
елларында курыкмыйча дин гый-
леме тараткан Габделхак Садый-
ков белђн Габделхак Хафизовны
искђ алабыз. Ђхмђтзђки хђзрђт
Сафиуллин, Ђхмђтџади Максуди,
Галимќан џђм Салихќан Баруди-
лар, Габделхђбир хђзрђт Яруллин,
Шиџабетдин Мђрќани
хђзрђтлђрнећ дђ баш очларында
Коръђн аятьлђре укып, дога кы-
лып мђшџњр бабаларыбызныћ
рухларын сљендерђбез.

Быел бу чараны ќиденче ел
рђттђн уздырдык. Бњгенге
шђкертлђргђ, мђдрђсђне тђмамлап
хђзер њзлђре имамлык итњче егет-
лђребезгђ гыйбрђт, њрнђк булсын
дип тђ оештырабыз моны. Ђгђр бу
фидакарь затларыбыз булмаса,
бњген болай ќыела, дин гыйлемен
буыннан-буынга тапшыра алмаган
булыр идек. Искђ алу мђќлесенђ
килгђн олы кунаклар - Ульян
љлкђсе мљфтие Сђњбан хђзрђт
Сљлђйманов, Ханты-Манси авто-
номияле округы мљфтие Таџир
хђзрђт Саматов, Самара љлкђсе
мљфтие урынбасары Талип хђзрђт
Яруллин, ТР Дђњлђт Советы де-
путаты Фђрит Мифтахов, Казан,
Мамадыш, Апас, Тђтеш, Балтач
имамнары, мондый књркђм чара
џђр тљбђктђ, џђр мђхђллђдђ
њткђрелергђ тиеш, дип таралыш-
ты. Моны гадђткђ кертергђ кирђк,
ќђмђгать. Чынлап та, џђр тљбђктђ
дини мђгарифне ќђелдерњгђ
хђленнђн килгђн кадђр љлеш
керткђн, њз ягында армый-талмый

халыкны њгетлђп, нђсихђтлђп тор-
ган хђлфђ бабайларыбыз, акъђби-
лђребез гомер сљргђн бит. Аларны
шулай хђтердђ яћартып тору њзе-
без љчен дђ, њсеп килњче яшь буы-
ныбыз љчен дђ мљџим.

Шђкертлђребез дини тђгъли-
матны њзлђштерњ белђн бергђ кичке
мђктђптђ укып, дљньяви белем бу-
енча љлгергђнлек аттестатына да ия
була. Ахыр чиктђ безнећ бурыч -
миллђтебезгђ фидакарьлђрчђ хезмђт
итђрдђй зыялы кешелђр - дин ђџел-
лђре ђзерлђњ. Безнећ ић зур талђбе-
без - шђкертлђр мђдрђсђ програм-
масындагы фђннђр белђн генђ чик-
лђнеп калмыйча, дљньяви югары уку
йортларында да укуларын дђвам ит-
сеннђр, гомер буе гыйлем,
мђгърифђт юлыннан барсыннар иде.
Без шђкертлђргђ дини гыйлем би-
реп кенђ калмыйбыз, аларны дљнья-
ви фђннђр буенча да тљпле
ђзерлђргђ тырышабыз. Компьютер
классы булдырып, информатика
фђнен укытабыз. Дђреслђрдђ тљрле
программалар кулланырга
љйрђтђбез. Аларныћ књбесен дини
џђм милли мђнђфђгатьлђрдђ кул-
лану бик мђслихђт булыр иде. Ике
нђсел агачын тљзњ программасы ту-
рында сљйлђп узасым килђ. Ић
ђџђмиятлесе - алар татар телле про-
граммалар.

Атаклы татар программалаш-
тыручысы Зљбђер Мифтаховныћ
матур гына "Нђсел агачы" дигђн
программасы бар. Ул тулысынча
татар телендђ. Программага туган-
тумачаныћ, дус-иш џђм таныш-
белешлђрнећ исемнђрен, туган(-
њлгђн) елларын џ. б. белешмђлђ-
рен кертеп, ата-аналарына џђм ба-
лаларына "тоташтырып", электрон
"Нђсел агачы" тљзергђ мљмкин.
Килеп чыккан "Нђсел агачы"нда-
гы џђрбер исемгђ "тычкан" белђн
ике кат чиртсђћ - секунд эчендђ
шул исемнећ њз "Нђсел агачы" яса-
ла. (Уртада - шул кеше, сулда -
ата-бабалары џђм ђни-ђбилђре,

ућда - балалары џђм арырак то-
кымнары.) Белешмђлђр курсор ас-
тындагы исемнђн бер читтђ языла,
курсор књчкђч сљртелђ.

Берьюлы берничђ аерым
"Нђсел агачы" да булырга мљмкин,
аларныћ тоташуы мђќбњри тњгел.
Кирђк икђн - бљтен авылыгызны
язып чыгыгыз... Исемлектђн берђр
кешене књрсђтњгђ, шуныћ "агачы"
килеп чыгар, бљтен нђсел-нђсђбе
белђн бергђ...

Бу программа бигрђк тђ ком-
пакт, матур књренешле, "оператив"
џђм максатка ярашлы булуы белђн
аерылып тора.

Тагын Дмитрий Киркинский
ясаган программа бар - ул да
Зљбђер Мифтаховныкына бик ох-
шаган. Бик кулай џђм отышлы про-
грамма. Тулысынча интерфейсы та-
тар теленђ тђрќемђ ителгђн. Без бу
программаны мђдрђсђ шђкертлђ-
ренђ љйрђтеп карадык. Моны без-
нећ мљгаллим Зљлфђт Мингалиев
башкарды. Шђкертлђр информати-
ка дђресендђ бу программада нђсел
агачларын тљзеделђр. Кызыксыну
кљчле иде џђм кайсылары нђсел
агачын тљзњдђ ярыйсы гына алга
киттелђр. Инде безнећ  максат -
нђсел агачын тљзњне даими фђн итеп
мђдрђсђнећ укыту программасына
кертњ. Бу килђсе уку елыннан баш-
карылачак. Ђгђр мљмкинчелек бул-
са, мин моны барлык мђктђплђрдђ
дђ кертер идем.

"Ђгђр њлгђч тђ искђ алсыннар
дисђћ, игелекле нђсел џђм эчтђ-
лекле китап язып калдыр", - дигђн
борынгы акыл иялђре. Барыбыз да
китап яза алмыйбыз, ђ менђ нђсе-
лебез дђвам итњчелђргђ књркђм
тђрбия биреп џђм аларга мирас
итеп нђсел шђќђрђсен язып кал-
дыра алабыз.

Ильяс хђзрђт ЌИЏАНШИН,
ТР мљселманнары Диния

нђзарђтенећ гомуми бњлек
мљдире

(Ахыры. Башы 3 нче биттђ.)

Кавемен белгђн диненнђн, теленнђн,
миллђтеннђн ваз кичмђс

гадђттђ хаќга љлкђн яшьтђге ке-
шелђр бара, ђ алар аеруча игътибар-
га мохтаќ.

Мина џђм Гарђфђдђ хаќилар-
ны урнаштыру буенча килешњлђр
тљзедек. Бу юлы палаткаларда
ќићел матраслар, шулай ук  кайнар
эчемлеклђр булачак.  Тагын бер
яћалык  - Ќиддђ яки Мђдинђгђ Ка-
заннан турыдан-туры самолёт була-
чак. Элек Тљркиядђ књчеп утырыр-
га туры килђ иде.

- Хаќиларныћ куркыныч-
сызлыгы турында сљйлђп китс-
ђгез иде.

- Хаќиларныћ  телђсђ-нинди
сорауларына ќавап бирђ алучы юга-
ры квалификацияле гидлар булудан
тыш, быел без хаќиларга Согуд
Гарђбстаныныћ сим-карталарын
таратачакбыз. Бу хаќиларга туган-
нары белђн элемтђдђ торырга џђм
югалмаска булышачак. Џђр хаќига
караћгыда янып торучы "ДУМ РТ
ХАДЖ" эмблемасы сугылган бук-
чалар бирелђчђк.

Хаќиларга Россиядђге џђм
Согуд Гарђбстанындагы "кайнар
элемтђ" телефоннары бирелђчђк.

- Хаќ кылуныћ бљтен њзен-
чђлеклђрен барыбыз да белми.
Хаќиларны љйрђтђчђклђрме?

- Без юлга чыкканчы ук лекци-
ялђр укыйбыз. Моннан тыш, џђр ха-
ќига сђгатьлђп язылган хаќ про-
граммасы бирелђчђк.  Бу адашкан
хаќиларга аларныћ тљркемнђре кай-
да булуын белергђ ярдђм итђчђк.
Лекциялђрне Казанда џђм Россия-
нећ башка љлкђлђрендђ њткђрђбез.

Казанда гид-консультант ко-
мандасы оеша. Хаќ турында
књбрђк белергђ телђгђндђ хаќилар
"ДУМ РТ ХАДЖ"ныћ  консульта-
ция бњлегененећ "кайнар элемтђ" те-
лефоннары аша белђ ала.

ТЕЛЕФОННАР:
Казанда: +7 (843) 524-92-10,
89662405398.
Мђскђњдђ: +7 (985) 410-90-81.

"ДУМ РТ ХАДЖ" –
ТАТАРСТАН

МЉФТИЯТЕНЕЋ
ХАЌ

ПРОГРАММАСЫ
(Ахыры. Башы 1 нче биттђ.)


